Inuuneritta Puljemit agguaaneq   

Peqqissutsimut Avatangiisinullu Naalakkersuisoq Arkalo Abelsen Inuuneritta Puljemit agguaassivoq. 

  

Qinnuteqaatit 29-it akuerineqarlutik  572.800 kr.-inik tamakkiisumik ilaannakortumilluunniit tapiiffigineqarsimapput. Tapiiffigineqartut ilaatigut makkuupput: 

· Ilulissani Ilaqutariit ineriartorfiat 

· Aasianni Ilaqutariit meerartaartussat piaartumik suliniuteqarfigineqarnerat 

· Narsarmijini Meeqqat Inuusuttuaqqallu ornittagaata ingerlanneqarnera 

· Nuummi Parkisonimik Nappaateqartunut Peqatigiiffiliornissaq, 

· Qaqortumi pujortarunnaarnissamik ilitsersuisutut pikkorissaanissaq, 

· Ilulissani Qasigiarsuit Qinnguani ASIMEEQATIGIINNEQ 2007 

· Kangaatsiami Kommuneqarfik tamakkerlugu aasisitsinissaq 

· Kangaatsiami Kommuneqarfik tamakkerlugu Qimussimik aallaartitsinissaq, innuttaasunullu imigassartaqanngitsumik unnussioqatigiissitsinissaq 

· Ilulissani Ilaqutariinnut Imigassartaqanngitsumik aliikkusersuinerit, paasisitsiniaanerit kiisalu SMS-festival 2007 

· Aasamut Narsami Sanningasoq Tungujortumi Nanortalimmi, Qaqortumi Paamiunilu ilaasortat katersuunnissaat 

· Nuummi Shotokan Karatertartut sungiusartarfiliornerat 

· Siorapalummi - Qaanaaq - Nerrivimmi arsaararnermut atortunik pisiniarnermut 

· Niaqornaarsummi - Kangaatsiaq - Pinnguartarfiliornissamut 

· Ilulissani Inuuneritta Cup 

· Ittoqqortoormiini Pinnguartarfiliornissamut 

· Nuummi Ilaqutariit peqqinnerlu, aasamut ilaqutariinnik angalaartitsinissamut 

· Kangaatsiami Timikkut peqqinneq 

· Illorsuarmi inngili - meeqqanut atuakkap naqiterteqqinneqarnera 

· Qaanaami Meeqqat atuartut ukiakkut atuanngiffeqarneranni sammisaqartinnissaat 

· Narsami Inuusuttuaqqat nuna tamakkerlugu tammaarsimaarnissaat 

· Qaanaami Meeqqat ulluanni meeqqerisunik ilinniartitsisunillu meeqqat atornerlugaasarnerat pillugu oqallitsitsineq 

· Kalaallit Nunaanni meeqqat inuuniarnikkut atugarisaat 

· Nanortalimmi Meeqqat inuusuttuaqqallu Uunartumut angalanissaat 

· Ilulissani Meeqqat inuusuttuaqqallu asimut angalanissaat 

· Aappilattumi - Upernavik - imminornissamik pinaveersaartitsinermik suliniutit 

· Oqaluttuaq nuannersoq - atuakkamik saqqummersitsineq 

· Qaqortumi utoqqaat aallaarnissaat 

· Narsami innuttaasunik pisuttuartitsineq 

Kalaallit Nunaanni inuunermik pitsanngorsaanermut, peqqissutsimut siuarsaalluni suliniuteqarnermut aammalu pinaveersaartitsinermut tunngatillugu Inuuneritta Pulje ukiumut marloriarluni tapiissuteqartassaaq. 

  

Annertunerusumik paasissutissanik piniaraanni uunga saaffiginnittoqarsinnaavoq: PAARISA, Bolatta Vahl, AC fuldmægtig, oqarasuaat 34 66 27. 

